
Lus Coj Qhia Kev Nyab Xeeb Khoom  
Noj Liaj Teb Me hauv California

Kev noj txiv hmab txiv ntoo thiab zaub tau loj hlob nyob rau nees 
nkaum lub xyoo dhau los vim tias cov txiaj ntsim fab kev noj qab 
haus huv ntawm cov qoob loo no tau raug muab ntos txog. Hmoov 
tsis muaj, qhov kev tshwm sim ntawm kev muaj mob los ntawm 
khoom noj los kuj tau nce siab tuaj. Nyob rau qee sij hawm, kev 
hloov fab nyiaj txiag rau cov neeg cog qoob uas cuam tshuam nrog 
cov kev tshwm sim no tau muaj kev puas tsuaj loj heev. Qhov no 
txhais tau hais tias nws tseem ceeb heev rau txhua tus neeg cog 
qoob uas yuav tau paub txog kev ua kom muaj kev nyab xeeb rau 
tej khoom noj uas yog ua kom muaj qhov tsis huv tsawg kawg 
nkaus ntawm lawv cov qoob uas muaj kab mob rau tib neeg. Cov 
kab mob muaj sia uas tseem ceeb tshaj plaws yog Salmonella, E. 
coli O157:H7, Listeria, Shigella thiab Bacillus cereus.  Cov hau 
kev theem pib rau cov kab mob no nkag mus rau tej liaj teb lossis 
chaw ntim qoob yog: kev tso dej rau liaj teb uas tsis huv lossis dej 
tsim khoom, kev nyiam huv ntawm cov neeg ua hauj lwm tom liaj 
teb/chaw ntim qoob tseem ua tsis tau zoo, lub caij nyoog lossis kev 
txhim kho av chiv tsis raug kev (chiv quav tsiaj, thiab lwm yam), 
tsiaj nyeg lossis tsiaj hav zoov nkag mus rau liaj teb, khoom siv muab 
qoob tsis huv, chaw tsim khoom thiab cia khoom tsis txaus lossis tsis 
huv thiab kev xa khoom tsis yog kev. 

Cov lus qhia ntsiab lus tshawb xyuas txuas ntxiv mus no yuav tau 
muab los xav txog nyob rau lub sij hawm ua qoob, muab qoob, tsim 
khoom thiab xa khoom.

Ua ntej yuav cog
 � Ceev kev tuav tseg txog txhua 
lub luag hauj lwm tom daim liaj 
daim teb, tshwj xeeb yog kev ua 
kom nyab xeeb rau khoom noj.

 � Yog hais tias chiv quav tsiaj yuav 
raug muab siv ua chiv, siv cov 
chiv quav tsiaj uas tsis rau tshuaj 
nyob rau lub ncua sij hawm uas 
muab laij cia tom qab uas sau 
qoob zaum kawg thiab sau cia 
sai npaum li sai tau.

 � Kom ntseeg tau tias nws muaj ib ncua nrug ntawm chaw ua qoob 
thiab chaw cia quav chiv, chaw pub tsiaj, yug tsiaj lossis chaw tso 
tshav, dej npoo av, cov chaw tu huv si thiab chaw ua chiv nplooj 
ntoos.

 � Kuaj cov dej uas tso rau liaj teb thiab, yog hais tias tsis huv, 
nrhiav lub hauv paus thiab kho rau lossis thov kom koj tus neeg 
muag dej ua tus ua.

 � Cob qhia koj cov neeg ua hauj lwm hais txog kev nyiam huv (kev 
ntxuav tes, thiab lwm yam) thiab lwm fab ntawm kev nyab xeeb 
khoom noj uas siv rau lawv. Ua kom muaj kev cob qhia soj qab 
nyob rau lub caij cog qoob.

 � Ntaus nqi tom tej liaj teb txog ntawm pov thawj kev nkag ntawm 
tsiaj. Yog hais tias koj pom paib qhia tsiaj ces siv cov txheej tx-
heem kev ua kom hauj  sim (laj kab, khoom tsim suab, thiab lwm 
yam).

 � Txheeb xyuas cov av nyob ze kom paub txog cov hauv paus uas 
yuav muaj tau qhov uas yuav ua rau tsis huv rau qhov chaw ua 
qoob, thiab kho kom yog yog hais tias tsim nyog.

Nyob rau lub Caij Cog Qoob
 � Npaj kom muaj chaw tu huv si thiab chaw ntxuav 
tes zoo nyob rau ib thaj chaw nyob rau sab nraud 
ntawm daim liaj lossis daim teb.

 � Npaj ib thaj chaw nyob rau sab nraud ntawm 
daim liaj lossis daim teb cia noj mov, so, haus luam yeeb thiab cia 
khoom ntiag tug.

 � Tsis pub tsiaj yug lossis lwm yam tsiaj nyeg ncig ua si hauv daim 
liaj daim teb thiab soj saib seb puas pom muaj yam qhia txog 
tias muaj tsiaj hav zoov nkag los. Ua kom muaj dej tauv nyob rau 
hauv daim liaj daim teb tsawg kawg kaus, zoo tshaj mas txhob 
pub muaj kiag vim nws ua rau tsiaj hav zoov xav los.

 � Yog hais tias koj rau lossis nphoo chiv quav tsiaj tom ib sab ces 
txhob pub kom muaj quav chiv lo rau cov qoob thiab yog tias lo 
qhov twg ces so tawm kom tag, yog hais tias ua tau.

 � Ntxuav thiab tu tej tsheb laij teb thiab lwm yam cuab yeej kom 
huv si ua ntej yuav muab siv rau hauj lwm rau chiv thiab so huv si 
ua ntej yuav nkag mus rau hauv daim liaj daim teb.

 � Kuaj cov dej uas tso rau liaj teb rau lub sij hawm siv dej ze npaum 
li qhov ze tau yam tsawg ib zaug nyob rau lub caij cog qoob, 
thiab ntau zaus dua qub yog tias koj siv dej npoo av.

 � Kom ntseeg tau tias cov dej uas muab siv tsuag tshuaj tua kab 
thiab ywg chiv tsis muaj yam tsuas rau.

 � Xav rau kev siv dej ntws los ywg nyob rau tej thaj chaw uas ua 
tau. Nws ua rau muaj kev pheej hmoo ntawm kev tsuas tsawg 
kawg kiag vim feem saum toj ntawm cov qoob tsis ntub kiag 
thaum uas cov dej los ywg.

 � Cov neeg ua hauj lwm uas muaj mob yuav tsum txhob nphav los-
sis kov tej qoob loo. Muab lwm yam hauj lwm rau lawv ua thaum 
uas lawv ua lossis xa lawv mus tsev. Cov neeg ua hauj lwm uas ua 
riam raug tes taw yuav tsum rau hnab looj tes thiab ntaub qhwv 
qhov nqaij kom txog thaum lub qhov nqaij zoo lawm.

Sau qoob
 � Txuas ntxiv nco ntsoov 
ntos txog kev nyiam huv 
rau cov neeg ua hauj lwm, 
soj ntsuam cov neeg ua 
hauj lwm tej xeeb ceem 
kev mob nkeeg thiab 
qhov nqaij.

 � Ntxuav thiab tu tej cuab 
yeej sau qoob yam tsawg 
ib hnub ib zaug lossis 
ntau tshaj, yog tias tsim 
nyog.

 � Sib zog txhuav dej yaug, ntxuav thiab tu huv si rau tag nrho tej 
dab rau khoom qoob loo.

 � Npog  tej dab rau khoom huv si kom txhob tsuas phem.

 � Tsis txhob cia neeg ua hauj lwm sawv lossis tso khoom ntiag tug 
rau hauv tej dab rau khoom qoob loo.

 � Tshem tej av tom chaw uas lo sab nraud ntawm cov dab rau 
khoom tawm kom tag ua ntej tshem mus rau cov thaj chaw ntim 
khoom.

 � Nco ntsoov ntos txog kev tu huv si rau cov neeg yuav khoom 
U-Pick.

 � Siv dej huv thiab dej kho uas tsim los ntawm cov dej huv nyob 
rau lub sij hawm uas ua hauj lwm hauv daim liaj daim teb.

 � Tshem lossis tiv thaiv sau cov qoob uas ntxim yuav tsuas phem 
yog tias pom tias ntxim muaj tsiaj nkag los txeem rau.

Tom Qab Sau Qoob  
Tag Thiab Kev Ntim Cia
 � Ntxuav tej chaw, cuab yeej thiab tej npoo 
puab khoom noj thoob plaws thiab tu 
huv si ua ntej kiag thaum yuav siv thawj 
zaug thiab tom qab ntawd ib hnub ib zaug 
nyob rau lub sij hawm siv lossis ntau tshaj, 
yog tias tsim nyog.

 � Npaj kom muaj cov chaw uas tu huv si thiab ib thaj chaw cia 
haus luam yeeb, noj mov, so thiab cia khoom ntiag tug rau cov 
neeg ua hauj lwm uas nyob rau ib qho tawm ntawm cov chaw 
tsim khoom thiab ntim khoom. Soj saib kev siv mus ntxiv.

 � Siv lub hauv dej uas haus tau los mus tsim khoom thiab siv cov 
dej khov uas ua los ntawm cov dej uas haus tau.

 � Ntxuav, yaug thiab tu cov chaw ntim khoom.

 � Kho lossis txhaws tej qhov nrug lossis chaw puas nyob rau lub 
tuam tsev tsim thiab ntim khoom txhawm kom thiaj tsis muaj 
tsiaj noj qoob nkag mus tau.

 � Teeb tsa phiaj xwm tswj tsiaj noj qoob yam tsis tu ncua(tsiaj tom 
kaws, noog thiab lwm yam).

 � Kom ntseeg tau tias cuab yeej tsau txias ua hauj lwm tau zoo. Ntsuas 
thiab sau tseg cov cua kub cua txias yam tsawg ib hnub ib zaug.

 � Txhob hnav cov khaub ncaws tom liaj tom teb, tshwj xeeb yog 
khau thiab khau looj, nyob rau hauv tsev ntim khoom.

 � Siv cov dej uas tua kab mob lawm thiab lwm yam tshuaj tua kab 
mob uas muaj ntawv cim los mus ntxuav khoom qoob loo.

 � Khaws cov khoom ntim cia rau qhov chaw uas huv thiab muaj 
yam khwb tseg.

 � Tsis txhob ntim khoom rau chav tsau txias dhau qhov uas nws 
muaj cua txias txaus.

Kev Thauj Khoom
 � Kom ntseeg tau tias cov 
tsheb thauj khoom huv si 
thiab tsis tsuas phem.

 � Kom ntseeg tau tias cov 
tsheb uas tau muab siv 
thauj tsiaj ciaj lossis tsh-
uaj txaus ntshai  (tshuaj 
tua kab, thiab lwm yam) 
raug ntxuav, yaug thiab 
tu huv si thoob plaws 
lawm ua ntej yuav siv xa khoom.

 � Siv cov tsheb thauj khoom uas muaj tshuab cua txias thaum uas 
muaj.

 � Kom ntseeg tau hais tias txhua pob khoom uas tawm ntawm 
qhov chaw ntim khoom tuaj yeem taug tau rov qab mus txog rau 
daim liaj daim teb chiv keeb thiab hnub uas ntim qhov khoom.

Xov Xwm Ntxiv

Kev Tuav Ntawv Sau Tseg
Nws tseem ceeb heev nyob rau hauv kev ua ntaub ntawv tuav tseg 
rau cov kauj ruam uas koj ua mus kom ntseeg tau hais tias koj tau 
ua raws cov lus qhia txog kev nyab xeeb khoom noj. Qee yam tseem 
ceeb uas yuav tau tuav tseg yog: 

 � Hnub cog – hom khoom, tus muag khoom, thiab lwm yam.

 � Kev siv quav chiv, tshuaj tua kab lossis lwm yam uas siv ua yam 
khoom ntawd.

 � Hnub kuaj dej thiab cov txiaj ntsim kuaj dej.

 � Kev cob qhia neeg ua hauj lwm – hom kev cob qhia (kev nyab 
xeeb txhua yam, kev nyab xeeb khoom noj thiab lwm yam), hnub 
tim, leej twg tau txais kev cob qhia, kev cob qhia soj qab.

 � Tsiaj nkag – hnub tim thaum xyuas lossis pom, hom hneev tsiaj, 
yam uas koj siv daws lossis txo qhov teeb meem.

 � Kev txuag kho cuab yeej – hnub tim, hom kev txuag kho, yam 
cuab yeej twg, kev tu huv.

 � Hnub sau qoob – kev tu cov cuab yeej sau qoob thiab chaw rau 
khoom qoob loo.

 � Kev teem caij tu chaw tsim khoom thiab cia khoom.

 � Phiaj xwm tswj tsiaj noj qoob nyob rau cov chaw tsim khoom 
thiab cia khoom – leej twg tsim tus phiaj xwm, hnub hloov kho.

 � Kev txuag kho cuab yeej cua txias thiab cua kub cua txias ntawm 
cov chav rau khoom.

 � Hnub uas cov neeg ua liaj ua teb qhib khw muag khoom lossis 
lwm txoj kev xaiv muag khoom.

 � Ntawv cim pob khoom.

ua raws cov lus qhia txog kev nyab xeeb khoom noj. Qee yam tseem 
ceeb uas yuav tau tuav tseg yog: 

Kev Nyiam Huv
Txhawm rau tiv thaiv kev tsuas phem rau tej khoom los ntawm cov 
neeg ua hauj lwm tom liaj teb thiab ntawm chaw ntim khoom:

 � Lawv yuav tsum tau txais kev cob qhia txog kev ntxuav tes – siv 
xub npum thiab dej ntau ntau, ntxuav yam tsawg kom ntev 20 
chib (seconds), ntxuav qab rau tes thiab nkhib tes, yaug hauv cov 
dej huv huv thiab so tes rau cov phuam so tes uas siv ib zaug xwb. 
Ntxuav tes ua ntej lawv pib hauj lwm, tom qab so txhua zaus, 
tom qab ua hauj lwm nrog tej yam khoom uas tsis huv xws li tsiaj, 
quav chiv, thiab lwm yam thiab tom qab siv chav dej.

 � Lawv yuav tsum txhob noj, zom khob noom, siv luam yeeb, nti 
qaub ncaug, tso zis thaum nyob rau hauv thaj chaw cog/tsim 
khoom.

 � Lawv yuav tsum siv tej chav dej/chaw ntxuav tes thiab siv kom 
yog kev.

 � Cov neeg ua hauj lwm uas muaj xeeb ceem mob plab lawv, ntuav, 
ua npaws, mob ua pob lossis qhov txhab voos yuav tsum txhob 
kov khoom qoob loo tseem.

 � Lawv yuav tsum siv dej haus nrog cov khob uas siv ib zaug xwb 
lossis dej txhuav.

 � Tus neeg cog qoob, ntim khoom lossis tus pob dag zog tseem 
yuav tsum tau npaj cov paib qhia txog kev nyiam huv nyob rau 
hauv liaj teb thiab hauv chaw ntim khoom tib si.

Kev Kuaj Dej
Yuav tau kuaj dej kom paub hais tias nws puas tsuas phem nrog 
them uas txais tsis tau ntawm kab mob (bacteria). Thaum uas tsis 
muaj ib tug qauv txog ntawm kev sim kev nyab xeeb khoom noj, ib 
co pab pawg khoom lag luam tau siv tus qauv dej so ua si ua theem 
nyab xeeb. Yuav tsum sim dej kom ze rau lub sij hawm siv dej npaum 
li yuav ze tau. Tag nrho cov dej uas muab siv rau kev tsim khoom 
yuav tsum raug sim (dej tsuag tshuaj tua kab, dej siv tsim khoom, 
thiab lwm yam).

Chiv Quav Tsiaj
Cov chiv quav tsiaj uas tseem tsis tau lim kho yog ib txoj kev zoo 
rau kev loj hlob ntawm kab mob. Muaj ntau lub phiaj xwm kev 
nyab xeeb khoom noj tsis pub siv cov chiv quav tsiaj uas tsis tau lim 
kho. Tsuas yog cov chiv uas tau lim kho zoo lossis chiv quav tsiaj uas 
muaj hnub nyoog txaus xwb thiaj li siv tau. Lawv tseem xav kom cov 
qoob muaj cag txhob loj ntxiv nyob rau ib xyoos tom qab rau chiv. 
Yog tias yuav tsum tau siv cov chiv quav tsiaj uas tsis tau lim kho sai 
sai ua ntej yuav cog, ces siv thiab sau tawm yam tsawg yog ob lim 
tiam ua ntej yuav cog thiab txhob sau cov qoob kom ntev txog 120 
hnub tom qab uas rau chiv tag. Yog hais tias tos tsis taus 120 hnub, 
ces tsuas siv tau cov chiv uas tau lim kho zoo lawm lossis muaj hnub 
nyoog txaus (yam tsawg ib lub xyoos). Kev siv chiv uas tau lim kho 
zoo raws kev rau chiv tom ib sab yog ib yam uas nyuaj heev. Yog tias 
koj yuav tau siv txoj kev no, ua txhua yam uas koj ua tau txhawm 
kom txo nqis kev lo chiv rau qoob thiab, yog tias ua tau, sau kom tag 
tawm sai npaum li qhov koj yuav ua tau. 

Lwm cov hauv paus xov xwm
Cov vev xaib txuas ntxiv mus no muaj xov xwm ntau ntxiv hais txog 
kev nyab xeeb khoom noj:
http://sfp.ucdavis.edu/pubs/articles/foodsafetybeginsonthefarm.pdf

http://www.caleafygreens.ca.gov/food-safety-practices/downloads

http://www.fda.gov/Food/FoodSafety/Product-SpecificInformation/FruitsVeg-
etablesJuices/GuidanceComplianceRegulatoryInformation/ucm171695.htm

http://agr.wa.gov/inspection/FVinspection/docs/GHP_GAP_Presentation.pdf

http://agr.wa.gov/inspection/FVinspection/GAPGHP.aspx

http://www.gaps.cornell.edu/Eventscalendar/USDA_GAP_GHP_Audit_Ma-
trix_PP.pdf

http://oregon.gov/ODA/ADMD/gap_ghp.shtml

http://datcp.wi.gov/OnFarmFoodSafety/ResourcesTools/index.aspx

http://www.kimberly.uidaho.edu/potatoes/gap.htm

http://www.miffs.org/tools/GAPAuditVerification.pdf

Cov ntaub ntawv pov thawj
Lus Coj Qhia Kev Tswj Tuav Khoom Noj thiab Tshuaj hauv Teb 
Chaws Meskas hais txog Chaw Tsim Khoom (U.S. Food & Drug 
Administration Guidance for Industry): Lus Coj Qhia txog Kev Ua 
Kom Muaj Yam Txaus Ntshai hauv Kev Nyab Xeeb Khoom Noj los 
ntawm Kab Mob Tsawg Kawg Kiag ntawm Txiv Lws Suav (Guide 
to Minimize Microbial Food Safety Hazards of Tomatoes): Lus Coj 
Qhia sau lub Xya Hli Ntuj, 2009 (Draft Guidance. July, 2009)

Lus Coj Qhia Kev Nyab Xeeb Khoom Noj Tsi Ntsees txog ntawm 
Kev Tsim thiab Kev Sau Qoob Zaub Xam Lav thiab Hom Zaub 
Nplooj Ntsuab (Commodity Specific Food Safety Guidelines for 
the Production and Harvest of Lettuce and Leafy Greens). Rooj 
Neeg Saib Xyuas Kiab Khw Neeg Tsim Zaub Nplooj Ntsuab hauv 
California. Ib Hlis Ntuj, 2012 (California Leafy Green Handler 
Marketing Board. January, 2012)

Kev Nyab Xeeb Khoom Noj Yog Pib Ntawm Daim Liaj Daim Teb 
(Food Safety Begins on the Farm): Lus Coj Qhia Neeg Cog Qoob 
(A Growers Guide). Tsev Kawm Cornell University. 2000

